
Mikudagin kemur ein nýggj bók. 
Ein bók um stóra skattamálið mill­
um Betri-banka og skattavaldið.

Høvundin og forlagið nevna 
bókina »Svik«, og hon snýr seg um 
stóra skattafrádráttin upp á góðar 
90 mió kr, sum Betri samtakið ætl­
aði sær, og sum Taks í fyrstu syftu 
góðtók.

– Hvussu eyðnaðist tað Føroya 
ríkasta samtaki at fáa ein ólógligan 
skattafrádrátt upp á 90 milliónir 
krónur úr landskassanum, hvussu 
royndu føroyskir myndugleikar at 
verja bankan, og hvørjar avleiðing­
ar fekk hetta fyri KvF?

Málið snýr seg um ein skattafrá­
drátt, sum Betri samtakið segði seg 

hava rætt til, tí at virðið á banka­
num varð lækkað við góðum 500 
milliónum krónum. Eitt tap sum 
kom, tá Finansiel Stabilitet yvirtók 
bankan. Tá uppgerðin varð gjørd, 
vísti tað seg at vera ein undir­
balansa upp á 514 milliónir krónur. 
Finansiel Stabilitet tilførdi banka­
num tvær milliardir krónur í nýggj­
um partapeningi. Við tapinum upp 
á 514 milliónir krónur, so var rokn­
skaparliga virðið á bankanum nú 
1.486 milliónir krónur.

Seinni keypir Betri samtakið 
bankan frá Finansiel stabilitet.

Tá ið bankin í 2012 ger upp rokn­
skap, er tað at hann mótroknar 
tapið, sum Finasiel Stabilitet hevur 

havt upp á hesar 514 milliónir krón­
urnar, sum leiðsla bankans heldur, 
at nýggju eigararnir kunna draga 
frá soleiðis, at bankin sleppur und­
an at rinda skatt av hesum pengu­
num. Ein skattafrádrátt upp á góð­
ar 92 milliónir krónur.

Um ein skattgjaldari sleppur 
undan at rinda góðar 92 milliónir 
krónur í skatti, so merkir tað, at 
51.000 føroyingar skulu rinda góðar 
1.800 krónur meira í skatti í part.

Fyrst segði Taks, at hetta var í 
ordan. Síðani var øgiligur ágangur á 
bæði Taks og Eik Banka, sum bank­
in tá nevndist. Tað løgna er, at Taks 
síðani broytir støðu og sigur, at jú, 
bankin hevur rætt til frádrátt fyri 

tapið, sum Finansiel Stabilitet hev­
ur havt. Men tapið er ikki longur 
vert 514 milliónir krónur í frádrátti, 
men 0 krónur í frádrátti.

Vit kunnu so hvør í sínum lagi 
royna at skilja hetta, at Taks brád­
liga broytir ein skattafrádrátt upp 
á 514 milliónir krónur til 0 krónur.

Rokið førdi til, at stjórin í banka­
num reyk, og tíðindaleiðarin í 
Kringvarpinum misti eisini høvdið 
fyri dekningin av bankamálinum. 
Tíðindamaðurin, sum dekkaði 
søguna vegna Kringvarpið, hevur 
nú skrivað bók um málið, nevnd 
»Svik«, sum uttan iva fer at seta 
dagsskránna næstu dagarnar.

Nýggj bók ger upp við skatta­
málið hjá Betri-samtakinum

SVIK FER AT SETA DAGSRÁNNA

Kristin í farloyvi 
– Terji á tingi

Á tingfundinum 
í morgun bað 
Kristin Michel­
sen, løgtings­
maður Sjálvstýr­
isfloksins, um 
farloyvi

Og í hansara stað hevur Terji 
B. Vestergaard tikið sæti á 
tingi. 

Hóast Jógvan Skorheim, 
borgarstjóri í Klaksvík, er 
næsti maður, hevur hann 
boðað tinginum frá, at hann 
kann ikki møta. Tí fall valið á 
Terja B. Vestergaard, sum er 
triði á maður á listanum hjá 

Sjálvstýrinum.
Terje B. Vestergaard fekk 

116 atkvøður við løgtingsval­
ið, og tekur tí sæti á tingi fyri 
fyrstu ferð. Hann er 46 ára 
gamal.

Hann býr í Saltangará, er 
giftur við Birnu, og eiga tey 
trý børn.

Terje B. Vestergaard er 
ikki ókendur við politiskt 
arbeiði. Hann hevur í átta ár 
verið uppí í kommunal polit­
iskum arbeiði og er varaborg­
arstjóri í Runavíkar Komm­
unu.

Hetta er fyrstu ferð, at 
Kristin Michelsen hevur 
tikið farloyvi sum sjálvstýr­
ismaður.

Nógv 
á sam­
felags­
stevnu
 
SÍÐA 10

Nøgd­
ur við 
viðgerð 
av sjó­
feingi 
TÍÐINDI SÍÐA 9

Hóast besta úrslitið í 
13 ár, so er tað er ikki í 
fiskivinnuni, at felagið 
tjenar felstu pengarnar, 
leggur leiðslan dent á í 
ársroknskapinum

Tað gongur væl hjá reiðarínum 
P/F Enniberg í Havn. Men hó­
ast ársúrslit felagsins er tað 
besta seinastu 13 árini, so ger 
leiðsla felagsins vart við í rokn­
skapinum, at tað er ikki fiski­
vinnan, sum ger munin hjá fel­
agnum, hóast endmál felagsins 
er at eiga skip, reka fiskivinnu, 
handil, ídnað umframt fíggjar- 
og íløguvirksemi og annað 
starv í hesum sambandi.

Ársins bruttoúrslit var 68 
milliónir krónur í mín til slakar 
71 milliónir  árið fyri. Úrslitið 
eftir skatt er 18,3 milliónir 
krónur í mun til 18,7 árið fyri.

»Ársúrslitini seinastu tvey 
árini hava verið nógv merkt 
av, at felagið hevur havt stórar 
inntøkur í 2018 og 2017 av virk­
semi, sum ikki hevur við fiski­
vinnu at gera«, skrivar leiðsla 
felagsins í ársroknskapinum.

Leiðslan metir samlaða 
úrslitið at vera nøktandi, hóast 
leiðslan ikki er heilt nøgd við 
gongdina innan fiskivinnu­
partin.

Felagið vísir á í roknskap­
inum, at ársúrslitið fyri fiski­
vinnupartin hjá P/F Enniberg 
í 2018 var 8,5 milliónir krónur, 
og í 2017 var tað 4,7 milliónir 
krónur.

Úrslitið frá aðrari vinnu 
enn fiskivinnu hjá P/F Enni­
berg vóru í 2018 9,8 millionir 
krónur og í 2017 var tað 12,1 
millión krónur.

Felagið skrivar eisini í rokn­

skapinum, at støðan hjá felag­
num er nær tengd at altjóða 
búskapinum, fiskaprísum, val­
utakursum og teimum kvotum 
felagið fær tillutaðar.

Framtíðiar útltini eru tengd 
at veiðimøguleikunum. Mest 
týðandi fiskileiðin hjá Enn­
iberg er framvegis Barents­
havið.

– Vegna nýggja fiskivinnu­
lóggávu og minkaða kvotu 
væntar felagið lakari úrsliti av 
fiskivinnuni í komandi ári.

Sambært roknskapinum 
hjá P/F Enniberg, so er virk­
semi felagsins, sum ikki hevur 
við fiskivinnuna at gera, ogn­
arparturin í SMS. P/F Enniberg 
eigur 50% av partapeninginum 
í SMS, sum millum annað rek­
ur Sølumiðstøðina í Havn, Bón­
us-handlarar, Mylnu-handlan­
arnar og bakaríið.

an hjá felagnum er nær tengd at altjóða 
búskapinum, fiskaprísum, valutakursum og 
teimum kvotum felagið fær tillutaðar.

Framtíðiar útltini eru tengd at veiðimøg­
uleikunum. Mest týðandi fiskileiðin hjá Enn­
iberg er framvegis Barentshavið.

– Vegna nýggja fiskivinnulóggávu og 
minkaða kvotu væntar felagið lakari úrsliti 
av fiskivinnuni í komandi ári.

Sambært roknskapinum hjá P/F Enniberg, 
so er virksemi felagsins, sum ikki hevur við 
fiskivinnuna at gera, ognarparturin í SMS. 
P/F Enniberg eigur 50% av partapeninginum í 
SMS, sum millum annað rekur Sølumiðstøðina 
í Havn, Bónus-handlarar, Mylnu-handlanarnar 
og bakaríið.

P/F Enniberg hevði 18,3 
milliónir krónur í yvirskoti

P/F Enniberg 18,3 mió kr í avlopi

Terji B. Vestergaard tók sæti á tingi í morgun
Mynd: Bill Justinussen


